
UUM ONLINE: Sebagai persediaan menerima lawatan virtual audit AACSB International pada 
Julai dan Oktober ini, Unit Akreditasi AACSB telah mengadakan Bengkel Laporan Continuous 
Improvement Review (CIR) selama dua hari pada 29 Jun lalu menerusi Webex. 
 
Pengarah Unit Akreditasi AACSB, Prof. Madya Dr. Arpah Abu Bakar berkata, pelaksanaan 
bengkel itu adalah susulan perjumpaan pertama bersama Chair Peer Review Teem dari AACSB 
International bersama pengurusan UUM yang diadakan secara maya. 
 
Menurutnya, dalam perjumpaan tersebut, pihak AACSB International telah memberi beberapa 
komen berdasarkan laporan yang disediakan UUM. 
 
“Justeru, bengkel ini adalah bagi menyemak laporan dan input yang telah disediakan oleh Unit 
Akreditasi AACSB mengikut sembilan standard AACSB yang telah ditetapkan daripada semua 
pihak UUM. 
 
“Laporan yang dihasilkan dalam bengkel ini kelak akan dibentangkan semula pada Pre Visit 
AACSB International yang akan diadakan secara maya pada 28 dan 29 Julai depan,” katanya 
yang telah membentangkan laporan bagi mendapatkan pandangan daripada ahli mesyuarat 
terlibat. 
 
Pembentangan tersebut turut mendapat pandangan, idea dan cadangan penambahbaikan 
daripada Naib Canselor, Prof. Dato’ Dr. Ahmad Bashawir Abdul Ghani yang menyertai bengkel 
tersebut, kelmarin. 
 
Bengkel ini telah disertai Timbalan-Timbalan Naib Canselor, Penolong Naib Canselor UUM COB, 
Dekan-dekan Pusat Pengajian di bawah UUM COB, Ketua Pusat Tanggunggjawab, Pengurus 
dan Staf Unit Akreditasi AACSB. 

